
Пленарное заседание

П ЕД А ГА ГІЧ Н АЕ М ЭТАМ ЕРКАВАННЕ 
ВА ЎМ ОВАХ СУЧАСНАГА БЕЛАРУСКАГА ГРАМ АДСТВА

Г.Ф. Вячорка, кандыдат педагагічных наеук 
Філіял У А «Беларускі дзяржаўны эканамічны універсітэт» у  г. Пінску

Пачатак XXI ст. для Беларускага Палесся -  гэта пераход да якасна новага 
стану ўсіх сфер жыцця: сацыяльнага, палітычнага, эканамічнага, культурнага 
і духоўнага, у тым ліку і ў сферы адукацыі. Яркі прыклад таму -  адкрыццё 
ў Пінску Установи адукацыі «Палескі дзяржаўны універсітэт» як адзін з ад- 
казаў на выклікі новага часу, адказу на неабходнасць абуджэння Папескага 
краю, узвышэння годнасці яго людзей.

Канстытуцыя пастанаўляе, што «дзяржава адказная перад грамадзянінам за 
стварэнне ўмоў для свабоднага і годнага развіцця асобы». Таму вельмі важнай 
і аюуальнай стаіць сёння праблема ўдасканалення накірункаў выхавання нашай 
моладзі. Сучаснае жыццё патрабуе пераадолення панаваўшай многія дзесяці- 
годцзі дысгармоніі спалучэння асабістых патрэб і ірамадскіх патрабаванняў, 
індывідуальных і сацыяльных каштоўнасцей пры выхаванні маладых людзей. 
Менавіта таму, што ў савецкія часы прыярытэту партыйна-дзяржаўных інта- 
рэсаў на гарманічнасць суадносін -  асабістага і грамадскага -  асаблівай увагі не 
звярталася.

Педагагічным сістэмам, як вядома, ўласціва значная кансерватыўнасць 
(у добрым сэнсе гэтага слова) і маруднасць прыстасавання да новых умоў 
існавання. Прыкладам таму можа служыць структура мэтамеркавання ў дзею- 
чых на сёння дзяржаўных адукацыйных дакументах (Концепция воспитания 
детей и учащейся молодежи в Республике Беларусь, Программа воспитания 
детей и учащейся молодежи в Республике Беларусь). Справа ў тым, што гэтыя 
адукацыйныя праекты ў якасці аксіялагічных арыенціраў выхавання ўтрымлі- 
ваюць галоўным чынам традыцыйныя сацыякультурныя каштоўнасці: калекты- 
візм, патрыятызм, працавітасць, справядлівасць і інш. I амаль зусім не ўтрымлі- 
ваюць інавацыйных, гэта значыць ліберальна-дэмакратычных, або рынкавых, 
каштоўнасцей: уменне і жаданне карыстацца сваімі правамі, імкненне да пос- 
пеху, прадпрымальнасць, канкурэнтаздольнасць і г.д.

Звяртаючыся да вопыту другіх краін і народаў, важна звярнуць увагу на 
адрозненне структур педагагічнага мэтамеркавання ў таталітарных і дэмакра- 
тычных грамадствах. Таталітарнае грамадства ў выніку яго монаідэапагічнай 
сутнасці, як правіла, устанаўлівае адну, адзіную для ўсіх грамядзян, мэту 
выхавання. У дэмакратычных грамадствах, наадварот, наглядаецца разнастай- 
насць мэтаў выхавання, аж да немагчымасці выдзялення галоўных. Таму агуль- 
ныя мэты выхавання ў такіх грамадствах дэкларуюцца надта абстрактна: «выха- 
ванне здольных і карысных членаў грамадства, дастаўляючых яму гонар сваімі

справамі», «прыстасаванне да нормаў, сталых стандартаў і вечных ісцін», «раз- 
віццё і рост асобы», «псіхалагічная сталасць асобы», «прыстасаванне да жыц- 
ця» і г.д. Што тычыцца ЗША, то паводле ўзнікшай там філасофска-педагагічнай 
канцэпцыі прагматизму мэты выхавання на федэральным узроўні зводзяцца да 
таго, каб малады чалавек быў канкурэнтаздольным і эфектыўным вытворцай, 
адказным грамадзянінам, разумным спажыўцом і добрым сем’янінам.

Важнай праблемай педагагічнага мэтамеркавання ў працэсе выхавання 
з’яўляюца і суадносіны арыентацый на агульначалавечыя і нацыянальныя 
каштоўнасці. У гэтым сэнсе для беларускага грамадства ў вобласці міжнацыя- 
нальна-культурных адносін таксама характэрна пэўная дысгармонія. Ва ўмовах 
шматвякавога дамінавання калі польскіх, а больш рускіх культурных каштоў- 
насцей, беларуская нацыянальная культура не мела магчымасці для свайго 
свабоднага развіцця. Дысгарманічная спадчына такіх культурна-гістарычных 
дэфармацый праяўляецца і сёння. Гэта асабліва бачна на прыкпадзе выкарыс- 
тання мовы карэннага этнасу. А менавіта, беларускай мовы, як у дзяржаўных 
справах, так і ў прыватным жыцці. Таму для далейшай гарманізацыі беларуска- 
рускіх міжнацыянальна-культурных арыентацый неабходна адпаведная карэк- 
ціроўка і мэтаў выхавання.

Неабходнасць больш поўнага ўліку ў выхаваўчай рабоце інавацыйных 
і нацыянальных каштоўнасцей не супярэчыць і асновам афіцыйнай ідэалогіі 
сучаснай беларускай дзяржавы. «...Думаю, ничего плохого нет в жесткой кон­
куренции. Все равно весь мир в этом развивается, конкуренция порождает вы­
сочайшие образцы творчества и результатов труда...», -  заяўляе Прэзідэнт Бе­
ларусь I там жа: «...Мы создаем государство, в котором на деле реализуется 
принцип народовластия, воплощаются общечеловеческие идеалы и нравств­
енные ориентиры, обеспечивается преемственность национальных традиций, 
сохранены и приумножаются фундаментальные ценности духовной веры, семьи, 
коллектива...»

Такім чынам, становіцца дастаткова ясным, што для Міністэрства адукацыі 
нашай рэспублікі наспела неабходнасць перагляду, удасканалення, карэкціроўкі 
дзяржаўных дакументаў, якія вызначаюць галоўныя накірункі і змест выха­
вання нашай моладзі. Аднак пры гэтым павінна быць зразумела, што перад 
рознымі грамадскімі, дзяржаўнымі, групавымі і індувідуальнымі суб’ектамі 
выхавання могуць стаяць свае спецыфічныя задачы.

Думаецца, што ментальна і рэгіянальна спецыфічныя задачы выхавання 
моладзі павінны быць распрацаваны і для палескага краю. Менавіта таму, што 
прынцып культураадпаведнасці, які прадугледжвае максімальнае выкарыстанне 
ў выхаванні культуры акружаючага асяроддзя, з ’яўляецца найважнейшым педа- 
гагічным патрабаваннем. Традыцыйнымі якасцямі асобы палешука заўсёды 
былі талерантнасць, законапаслушэнства ды памяркоўнасць грамадска-палітыч- 
ных паводзін. Таму фарміраванне ўстановак маладых людзей на спажыванне 
і захаванне лепшых традыцыйных і стварэнне новых культурных каштоўнасцей 
павінна стаць адной з дастойнейшых сацыяльна-гуманітарных мэтаў Палескага 
дзяржаўнага універсітэта ў г. Пінску.

